
SİYASƏT

 Azərbaycan müstəqillik əldə etdik-
dən sonra yeraltı və yerüstü sərvətlə-
rinin əsl sahibi kimi dünya ölkələri ilə 
iqtisadi sahədə fəal əməkdaşlığa baş-
ladı. glkəmiz zəngin karbohidrogen 
ehtiyatlarına malik olduğundan enerji 
sahədə əməkdaşlıq iqtisadi əlaqələrin 
prioritetinə çevrildi. 

Ümummilli lider Heydər Əliyevin 
müəyyənləşdirdiyi düzgün iqtisadi strate-
giyanın nəticəsi olaraq Azərbaycanın neft-
qaz sənayesi xarici sərmayələr üçün açıq 
elan olundu. 1994-cü il sentyabrın 20-də 
Azərbaycan hökuməti ilə dünyanın trans-
milli neft şirkətləri arasında imzalanmış 
“Əsrin müqaviləsi” ölkəmizi fəal enerji 
tərəfdaşına çevirdi. 

Bu nəhəng neft müqaviləsinin uğur-
la icrası, eləcə də “Şahdəniz” layihəsinin 
həyata vəsiqə alması Azərbaycanın dün-
yada, xüsusən də Avropada etibarlı enerji 
tərəfdaşı kimi mövqeyinin xeyli güclən-
məsinə səbəb olub. Təkcə onu qeyd etmək 
kifayətdir ki, hazırda Azərbaycan dünya-
nın dünyanın 19 ölkəsinə xam neft və neft 
məhsulları, 14 dövlətinə isə təbii qaz ixrac 
edir. Azərbaycandan “mavi yanacaq” alan  
ölkələrin 10-u Avropa qitəsində yerləşir. 
Həmin ölkələrin isə 8-i Avropa İtttifaqının 
üzvüdür. 

Göründüyü kimi, dünyanın potensi-
al qaz ixrac edən ölkəsi olan Azərbaycan 
“köhnə qitə”nin enerji xəritəsinin zəngin-
ləşdirilməsinə mühüm töhfələr verir. Döv-
lətimizin başçısı isə əminliklə bildirir ki, 
ölkəmiz 2030-cu ilədək əlavə 8 milyard 
kubmetr qaz ixrac edəcək. Bu imkanı ya-
radan isə zəngin qaz ehtiyatlarımız və son 
dərəcə əlverişli, təkmil enerji marşrutları-
mızdır. 

Bu ildən isə ixrac coğrafiyasını bir qə-
dər də genişləndirən Azərbaycan artıq Su-
riyaya da qaz nəql etməyə başlayıb. Azər-
baycan Respublikasının Prezidenti İlham 
Əliyev Səudiyyə Ərəbistanının “Əl-Ərə-
biyyə” telekanalına müsahibəsində bu mü-
hüm məqama toxunaraq deyib: “Sözsüz 
ki, təbii ehtiyatlarımızla Yaxın Şərqə daxil 
olmaq bizim üçün ilk təcrübədir. Artıq 
qeyd etdiyim kimi, düşünürük ki, Suriyaya 
qazın həcmini artıra bilərik. Biz, həmçinin 
Ərəb Qaz Kəməri, yaxud başqa mübadilə 
əməliyyatları vasitəsilə digər ölkələri qaz-
la təchiz edə bilərik. Biz, həmçinin enerji 
resurslarının ticarətini həyata keçiririk. 
Biz neft və qazımızı satmaqla yanaşı, bey-
nəlxalq ticarətçi kimi fəaliyyət göstəririk. 
Bizim potensialımız təsəvvür ediləndən 
daha böyükdür. Bu nöqteyi-nəzərdən dü-

şünürəm ki, bu, mühüm amildir”.
Azərbaycanın dünya dövlətləri ilə 

enerji sahəsində əməkdaşlığı təkcə neft və 
qaz amili ilə məhdudlaşmır. Məlum olduğu 
kimi, bir neçə ildir ki, dünya ölkələri “ya-
şıl” enerji resurslarını hərəkətə gətirməklə 
bəşəriyyəti karbon emissiyalarının mənfi 
təzahürlərindən xilas etməyə çalışır. Alter-
nativ və bərpa olunan energi potensialının 
zənginliyi ilə seçilən Azərbaycan da artıq 
dünyanın prioritet elan etdiyi “yaşıl keçi-
d”in fəal iştirakçılarından birinə çevrilib. 
Son bir neçə ildə ölkəmiz bu sahədə də təq-
dirəlayiq işlər görür, bir sıra təmiz enerji 
layihələri həyata keçirir. Bu da onu göstərir 
ki, Azərbaycan artıq dünyada, həm də mö-
təbər  “yaşıl”  enerji tərəfdaşı kimi tanınır. 

Azərbaycan özünün zəngin bərpa olu-
nan enerji potensialını hərəkətə gətirmək 
üçün bir sıra dünya dövlətləri ilə, xüsusən 
də Yaxın Şərq ölkələri fəal əməkdaşlıq 
edir. Yeri gəlmişkən, Prezident İlham 
 Əliyev “Əl Ərəbiyyə” telekanalı əməkda-
şının Azərbaycanın ərəb ölkələri ilə müna-
sibətlərinin hazırkı vəziyyəti ilə bağlı su-
alını cavablandırarkən Yaxın Şərq ölkələri 
ilə, əsasən də Körfəz Əməkdaşlıq glkələri 
ilə əlaqələrin çox yaxşı – dostcasına və 
nəticəyönümlü olduğunu xatırladıb. Döv-

lətimizin başçısı deyib: “Bu ölkələrlə çox 
güclü tərəfdaşlığımız var. Yeri gəlmişkən, 
bizim bərpa olunan enerjidə əsas sərmayə-
darlar Birləşmiş Ərəb Əmirlikləri və Səu-
diyyə Ərəbistanından olan şirkətlərdir. On-
lar bizim əsas sərmayədarlardır. Onlar indi 
investisiya yatırırlar”.

 Məlum olduğu kimi, Azərbaycan bər-
pa olunan enerji mənbələrindən istifadənin 
inkişaf etdirilməsi üzrə geniş potensiala 
malik olan ölkələrdəndir. Belə ki, araşdır-
malara əsasən, ölkəmizin “yaşıl”  mənbələ-
ri üzrə potensialı, təqribən, 27,5 min meqa-
vat həcmində qiymətləndirilir. Bunun da 3 
min meqavatı külək enerjisinin, 23 min 
meqavatı günəş enerjisinin, 380 meqavatı 
bioenerjinin, 520 meqavatı isə dağ çay-
larının payına düşür. Artıq bu potensialın 
hərəkətə gətirilməsi üçün dünyanın bir sıra 
dövlətləri ilə müvafiq danışıqlar aparılır, 
tanınmış şirkətlər ölkəmizə dəvət olunur. 

Azərbaycanın Birləşmiş Ərəb Əmirlik-
ləri, xüsusən də bu ölkənin bərpa olunan 
enerji sahəsində dünyaca məşhur “Mas-
dar” şirkəti ilə əməkdaşlığı bu baxımdan 
diqqət çəkir. 2023-cü ilin oktyabr ayında 
BƏƏ şirkəti ilə əməkdaşlıq çərçivəsində 
Xəzər regionunun və MDB məkanının ən 
böyük “yaşıl” enerji müəssisəsi sayılan 

230 meqavatlıq “Qaradağ” Günəş Elektrik 
Stansiyası istifadəyə verilib. 262 milyon 
ABŞ dolları dəyərində xarici sərmayə he-
sabına tikilib istismara verilmiş bu nəhəng 
“yaşıl” enerji obyekti ölkəmizdə reallaş-
dırılan sənaye miqyaslı ilk günəş elektrik 
stansiyasıdır. 

Stansiyada hər il 500 milyon kilo-
vat-saat elektrik enerjisi istehsal edilmək-
lə 110 milyon kubmetr həcmində təbii 
qaza qənaət ediləcək. Cari ilin əvvəlindən 
avqustun 28-dək stansiyada 407 milyon 
216 min 700 kilovat-saat elektrik enerjisi 
istehsal olunub. Ümumilikdə isə, Azərbay-
canın dövlət başçısı İlham Əliyevin xe-
yir-duası ilə fəaliyyətə başlayan “Qaradağ” 
Günəş Elektrik Stansiyasında indiyədək 
910 milyon 856 min 110 kilovat-saat təmiz 
elektrik enerjisi istehsal edilərək paylayıcı 
şəbəkəyə ötürülüb. 

Bununla yanaşı, şirkət hazırda 445 
meqavatlıq “Biləsuvar” və 315 meqavatlıq 
“Neftçala” günəş, eləcə də 240 meqavatlıq 
“Abşeron–Qaradağ” külək elektrik stansi-
yalarının inşasını həyata keçirir. Sözüge-
dən stansiyaların istismara verilməsi ilə 
ölkəmizdə il ərzində əlavə 3 milyard 843 
milyon kilovat-saat təmiz enerji istehsal 
olunacaq. Bununla yanaşı, həmin stansiya-

ların fəaliyyəti nəticəsində ildə 496 milyon 
kubmetr təbii qaza qənaət olunacaq ki, bu 
da 943 min ton karbon emissiyasının azal-
dılması deməkdir. 

Bu yaxınlarda isə ölkəmizdə daha bir 
“yaşıl” eneji stansiyasının istifadəyə veril-
məsi planlaşdırılır. Bu, Səuduyyə Ərəbis-
tanının “AC:A PoZer” şirkəti ilə əmək-
daşlıq çərçivəsində həyata keçirilən 240 
meqavatlıq  “Xızı-Abşeron” Külək Elekt-
rik Stansiyasıdır. 340 milyon dollar xarici 
sərmayə hesabına inşa olunan bu stansiya-
da ildə 1 milyard kilovat-saat elektrik ener-
jisi istehsal olunacaq. Bu isə il ərzində 220 
milyon kubmetr təbii qaza qənaət etməyə, 
400 min tondan artıq karbon emissiyası-
nın atmosferə atılmasının qarşısını alma-
ğa imkan verəcək. Bununla yanaşı, ötən il 
“AC:A PoZer” şirkəti ilə “Dənizdə 1,5 
qiqavatdək külək layihəsinin həyata keçi-
rilməsinə dair İcra Müqaviləsi”, “Quruda 1 
qiqavat külək stansiyasının yaradılmasına 
dair İcra Müqaviləsi” və “Azərbaycan Res-
publikasında enerji saxlanc sistemlərinin 
inkişaf etdirilməsinə dair Anlaşma Memo-
randumu” imzalanıb.

Telekanal əməkdaşı ilə müsahibəsin-
də Azərbaycanın bərpa olunan enerji po-
tensialının yüksək olduğunu vurğualyan 
Prezident İlham Əliyev ötən müddətdə 
mzalanmış müqavilələrə, eləcə də  Birləş-
miş Ərəb Əmirlikləri, Səudiyyə Ərəbistanı 
və Çindən yatırılan investisiyalara əsasən, 
2030-cu ilədək ölkəmizdə 6 giqavat günəş 
və külək enerjisi istehal ediləcəyini diqqətə 
çatdırıb. Bundan əlavə, Qarabağ və Şərqi 
Zəngəzurun su ehtiyatlarının zənginliyi 
burada kiçik su elektrik stansiyaları şə-
bəkəsinin genişləndirilməsinə imkan ya-
radır. Dövlət başçımızın qeyd etdiyi kimi, 
işğaldan azad olunmuş ərazilərdə artıq 300 
meqavat təmiz enerji istehsalına nail olu-
nub. 

“Yaşıl” enerji layihələrini Azərbay-
canla Körfəz Əməkdaşlıq glkələri arasın-
da əlaqələrin mühüm tərkib hissəsi kimi 
dəyərləndirən Prezident İlham Əliyev əsas 
diqqəti enerji və digər sahələrdə – meh-
manxana işi, turizm, kənd təsərrüfatında 
praktiki investisiya layihələrinə yönəl-
dildiyini diqqətə çatdırıb. Bu baxımdan 
Səudiyyə Ərəbistanının “AC:A PoZer” 
şirkətinin Xəzər sahilində suyun duzsuz-
laşdırılması zavodunun inşasında tərəfdaş 
kimi seçildiyini məxsusui olaraq vurğula-
yıb. Qeyd olunub ki, bu layihə ölkəmizdə 
kənd təsərrüfatı, eləcə də insanlar üçün 
çoxlu imkanlar yaradacaq. 

Azərbaycanın Yaxın Şərq ölkələri ilə 
“yaşıl” əməkdaşlığı genişlənir

����-Fu ilədəN RrtaT la\iKələrlə � TiTaYat J�Qəş Yə N�ləN HQHrMisi alıQaFaT 

Rusiyanın xarici işlər naziri Sergey Lavrov bir müddət əvvəl Alyaskada keçirilmiş Rusiya–ABŞ 
sammiti zamanı üzərində “SSRİ” yazılmış paltar geyinməsinə qəribə izah verib. Bəribaşdan deyək 
ki, Kremlin baş diplomatı “NB& NeZs” telekanalına müsahibəsində hərəkətinin Sovet İttifaqını 
bərpa etmək istəyi olmadığını bildirib. Bəs qəribəlik nədədir, yazımızda bu barədə söz açacağıq. 
Amma əvvəlcə bir nüansın üzərində dayanaq.

Bəli, üzərində “SSRİ” yazılmış köhnəklərə və 
digər geyim növlərinə rast gəlirik. Bəzən Azərbay-
can vətəndaşlarının da əyinlərində onları görürük. 
Üstəlik, bunu şüurlu və ya şüursuz şəkildə edən-
lər var. Heç də demək olmaz ki, şüurlular SSRİ-nin 
bərpasını arzulayırlar, yaxud keçmiş imperiyanın 
xiffətini çəkirlər. Əlbəttə, çəkənlərin mövcudluğu 
da mümkündür ki, məhz onları əsl şüursuzlar adlan-
dırmaq mümkündür. Çünki belələri həmin SSRİ-nin 
yaranması ilə Azərbaycan xalqının və dövlətçiliyinin 
nədən məhrum olduğunun fərqinə varmırlar. Amma 
məqsədimiz heç də kimlərisə qınamaq deyil. Zaman-
la belə elementlər sıradan çıxacaq. Həm də ona görə 
kimisə qınamırıq ki, ölkəmizin müstəqilliyi ideyasını 
dəstəkləyənlərin sayı manqurtlardan dəfələrlə çoxdur 
və həmişə belə olub. 

Əlqərəz, Lavrov bildirib ki, “biz Sovet İttifaqın-
da doğulmuşuq. Rusiya Prezidenti 9ladimir Putin 
dəfələrlə deyib ki, SSRİ-nin dağılmasına heyfsilən-
məyən insanın qəlbi yoxdur. Amma onun bərpasını 
istəyənin başı yoxdur. Bu tamamilə doğru ifadədir”. 
Əlbəttə, həm Putin, həm Lavrov, həm də digər Rusiya 
rəsmisi SSRİ-nin süqutunu ürək ağrısı ilə qarşılaya 
bilər. Çünki xalqların bərabərliyini şüara çevirmiş So-
vetlər Birliyində əsas rolu rus varlığı oynayırdı. Yəni 
bərabərlik yalnız sözdə idi və əslində, dövlət “beynəl-
miləlçiliyin” doğurduğu fəsadlara görə dağıldı. 

SSRİ klassik imperiyaların yaşadıqları aqibəti ya-

şadı və başqa cür ola bilməzdi. Saxtalıq nə zamansa 
çat verməli idi və verdi də. Bu yazının müəllifi kimi, 
Sovetlər Birliyində doğulmuş bir çoxları belə bir 
aqibətin qaçılmazlığını bildiyi halda, niyə keçmişin 
xiffətini çəkməlidir? Digər tərəfdən, xiffəti çəkilmə-
li durum olmayıb. Fəhlə-kəndli hökumətində o döv-
rün avtomobilləri fəhlənin adına alınırdısa, onu idarə 
edənlər isə müxtəlif üsullarla varlanmış digərləri 
idisə, niyə həmin dövr üçün burnumuzun ucu göynə-
sin? Yaxud pambıq respublikası kimi tanınmış Azər-
baycanda apteklərdə pambıq tapılmırdısa, nə üçün 
belə dövlətin süqutuna heyÀənəsən? Başqa saysız-he-
sabsız eybəcərliklər və haqsızlıqlar da var ki, onların 
hamısını sadalamağa lüzum görmürük. 

...Lavrov müsahibəsində onu da bildirib ki, Ru-
siya bütün keçmiş sovet respublikalarını müstəqil 
dövlətlər kimi tanıyıb. “Biz onlarla tam müstəqil 
dövlətlər kimi münasibətlər inkişaf etdiririk. Amma 
Ukrayna kimi ölkələr fiziki və hüquqi baxımdan bü-
tün rus izlərini məhv etməyə başlayanda« Təsəvvür 
edin ki, hansısa başqa ölkədə ingilis dilini, Amerika 
tarixini qadağan etsinlər”.

O zaman obrazlı şəkildə təsəvvür edək ki, əyni-
mizə dar paltarı geyindirirlər. Həmin paltarda sıxılı-
rıq. Nəhayət, libası çıxarmaq qərarına gəlirik və onu 
səliqə ilə bir kənara qoymaq ağlımıza gəlmir, çün-
ki paltarda özümüzü pis hiss etmiş, əzab çəkmişik. 
Beləliklə, güc verir, libasa zərər yetiririk və bunu heç 

düşünmürük də. Yəqin, nə dediyimizin fərqinə var-
dınız. 

Amma cənab Lavrov da haqlıdır. Məsələ onda-
dır ki, keçmiş sovet respublikalarının bir çoxunda 
rus dilinə münasibətdə qıcıq duyulur. Digər tərəfdən, 
hazırda başqa hansısa dövlətdə həmin dövləti idarə 
edən heç bir şəxsin ağlına tutalım ingilis dilini qa-
dağan etmək gəlmir. Görəsən, Kremlin baş diplomatı 
rus dilinə qarşı hücumun səbəbləri barədə nə üçün 
düşünmür? Ola bilərmi ki, məsələ müasir Rusiyanın 
rus dilini beynəlxalq siyasət aləti kimi istifadə etmə-
sindədir?

Nəyə görə mütləq çoxluq üçün SSRİ keçmişin xoş 
nostalgiyası prizmasından uzaqdır? Axı Lavrov ifa-
də tərzi baxımından çox düz deyir ki, əgər köklərini 

xatırlamırsansa, uşaqlıq, gənclik, ilk sevgi, dostlarla 
bağlı nostalji duyğuların yoxdursa, insanlığı və insani 
dəyərləri təsəvvür etməyin çətindir: “Həyatın boyu 
baş verənləri xatırlamaq və onları qiymətləndirmək 
bir şeydir, amma hər yeri hərbi yolla ələ keçirməyə 
çalışmaq tamamilə başqa şeydir. Bu, heç də eyni de-
yil”.

O zaman əsas sualımızı ünvanlayaq: Kimsə Lav-
rovun Alyaskaya üzərində “SSRİ” yazılmış geyimdə 
yollanmasının sırf nostalgiya mahiyyətinə inandımı? 
Axı onun ranqındakı rəsmi şəxslərin hər fikri kimi, 
geyimi də mesajdır. Sözümüz ondadır ki, cənab Lav-
rov “NBC NeZs”un sualını cavablandırarkən diplo-
matikliyə üstünlük verməyə bilərdi. Heç şübhəsiz, o 
zaman daha səmimi təsir bağışlayardı. İndiki halda 
isə o, cavabı ilə nə dediyini anlamayan, ən pisi isə 
ideyasından yayınan birini xatırladır. 

Ümumən, Lavrovun izahı ilə əlaqədar bir çox 
başqa məqamları vurğulamaq mümkündür. Amma 
buna da ehtiyac duymuruq. Yalnız bir məqama diqqət 
yetirək. Həm də ona görə ki, Azərbaycan müasir 
müstəqillik illərində SSRİ ilə bağlı bir çox eybəcər-
likləri kənara qoymuş, Rusiya ilə mehriban qonşu-
luq əlaqələrinə üstünlük vermişdi. Hətta Moskvanın 
köməyi ilə Ermənistanın torpaqlarımızın 20 faizini 
işğal etməsini də həmişə dilə gətirmir, günahı, böyük 
ölçüdə, özümüzdə görür, nəticə çıxarmağa çalışırdıq. 
Çalışdıq və işğala son qoyaraq istəyimizə nail olduq. 

Deməli, biz də SSRİ-dən miras qalmış yaramızı 
sağaldaraq, sabiq dövləti, belə demək mümkünsə, 
tam nostalgiyalaşdırmaq üçün fürsət qazandıq. Amma 
günün birində Rusiya səmasında sərnişin təyyarəmizə 
atəş açıldığını gördük. Rusiyada kimlərinsə təyyarə 
olayı müstəvisindəki haqlı tələblərimiz qarşılığında, 
az qala, bizi işğalla hədələdiklərini də həmçinin. Yəni 
təxminən SSRİ-nin qurulmasına, imperiya əsarətinə 
aparan sovet işğalı ilə hədələndik. Yeri gəlmişkən, bu 
sərsəm ritorika yenə aktuallığını qoruyur və belə bir 
vaxtda sıravi azərbaycanlı cənab Lavrovu Alyaska-
da üzərində “SSRİ” yazılmış geyimdə görür. Həmin 
azərbaycanlı necə inansın ki, Rusiya XİN rəhbərinin 
yalnız nostalgiya damarı tutub?

